
1. Жалпы ережелер 
 

1. Осы «Азаматтық бастамаларды қолдау орталығы» коммерциялық емес 

акционерлік қоғамының Ішкі аудит қызметі туралы ереже (бұдан әрі - Қызмет және 

Қоғам тиісінше) Қызметтің мәртебесін, миссиясын, мақсатын, міндеттерін, 

функцияларын, құқықтары мен жауапкершілігін, Қызметтің құрылымына және 

оның басшысының біліктілігіне, тағайындау тәртібіне, тәртіптік жаза қолдану 

туралы шешімдер қабылдауға қойылатын негізгі талаптарды, сондай-ақ Қызмет 

басшысының өкілеттіктерін және Қызметтің Директорлар кеңесімен, Қоғамның 

атқарушы органымен және өзге де ұйымдармен өзара іс-қимыл тәртібін 

айқындайды. 

2. Қызмет өз қызметін жүзеге асыру кезінде Қазақстан Республикасының 

заңнамасын, Қоғамның Жарғысын, Корпоративтік басқару кодексін, Қоғам 

органдарының шешімдерін, осы Ережені және Қоғам мен Қызметтің басқа да ішкі 

құжаттарын басшылыққа алады. Қызмет өз қызметін Ішкі аудиттің халықаралық 

кәсіби стандарттарының базалық қағидаттарына, сондай-ақ Ішкі аудиторлар 

институты әзірлеген практикалық нұсқаулар мен оларға басшылыққа және Әдеп 

кодексіне негізделе отырып жүзеге асырады (The Institute of Internal Auditors Inc.). 

3. Қызмет өз қызметін Директорлар кеңесі бекіткен жылдық аудиторлық 

жоспарға және Директорлар кеңесінің тапсырмасы бойынша жоспардан тыс 

тапсырмаларға сәйкес жүзеге асырады. 

4. Қызметті басшы басқарады. 

5. Қызметтің сандық құрамын, өкілеттік мерзімін айқындауды, Қызмет 

басшысын тағайындауды, сондай-ақ оның өкілеттіктерін мерзімінен бұрын 

тоқтатуды Қоғамның Директорлар кеңесінің Аудит жөніндегі комитеті (бұдан әрі - 

Аудит комитеті) алдын ала қарағаннан кейін Директорлар кеңесі жүзеге асырады. 

6. Қызметтің жұмыс тәртібін, оның қызметін бағалауды, Қызмет 

басшысының еңбегіне ақы төлеу және сыйлықақы беру мөлшері мен шарттарын 

Аудит комитеті алдын ала мақұлдағаннан/қарағаннан кейін Директорлар кеңесі 

бекітеді/айқындайды. 
 

2. Мәртебесі  
 

7. Қызмет Қоғамда ішкі аудитті ұйымдастыруды және жүзеге асыруды 

қамтамасыз ететін, Директорлар кеңесіне тікелей бағынатын және есеп беретін 

Қоғамның органы болып табылады.  

8. Қызмет Қоғамның iшкi нормативтiк құжаттарына сәйкес Қоғамның 

Директорлар кеңесi қабылдаған шешiмдер негiзiнде еңбек ақы төлеу, әлеуметтiк 

қолдау, өтемақы төлемдерi, демалыстар, жеңiлдiктер мен сыйақылар, бұйрықтар 

шығару сияқты тиiстi еңбек жағдайларын қамтамасыз ететiн Қоғамның Атқарушы 

органына әкiмшiлiк бағынады. Атқарушы орган Қызмет басшысының тәуелсіздігі 

мен объективтілігіне ықпал ету үшін әкімшілік жетекшілік етуді пайдаланбауға 

тиіс.  

9. Қызмет өзіне жүктелген міндеттер мен функцияларды орындау кезінде 

оларды тиісінше орындау және объективті және әділ пікірлерді қамтамасыз ету 

мақсатында қандай да бір адамдардың ықпалынан тәуелсіз болады.  

10. Өз функцияларын орындау процесінде объективтілік және 

бейтараптылық қағидаттарын сақтау мақсатында Қызмет басшысы кейіннен ішкі 

аудитке ұшырауы және аудитке ұшырайтын кезең ішінде олар жүзеге асырған 

қызметтің немесе функциялардың аудитімен айналысуы мүмкін қандай да бір 

қызмет түрлеріне тартылмауы тиіс.  

11.  Қызмет жұмысының тиімділігін бағалауды Директорлар кеңесі 

Қызметтің есептерін қарау, жылдық аудиторлық жоспарды орындау мерзімдерін 

сақтау және есептілікті ұсыну, есептердің Қызмет стандарттары мен ішкі 

нормативтік құжаттарының талаптарына сәйкестігін бағалау негізінде жүргізеді. 

12. Қызмет басшысына Қызмет мәртебесіне, Қоғам Жарғысына және осы 

Ережеге сәйкес қолданылмайтын құжаттарды қоспағанда, Қоғамның жекелеген 

ішкі құжаттарының ережелері қолданылады.  
 

 

3. Қызметтің миссиясы мен мақсаттары 
  

13. Қызметтің миссиясы Директорлар кеңесі мен Атқарушы органға 

Қоғамның қаржы-шаруашылық қызметі бөлігінде Қоғамның стратегиялық 

мақсаттарына қол жеткізу жөніндегі олардың міндеттерін орындауда қажетті 

жәрдем көрсету болып табылады. 

14. Қызмет жұмысының негізгі мақсаты тәуекелдерді басқару, ішкі бақылау 

және корпоративтік басқару жүйелерін жетілдіруге жүйелі тәсілді енгізу арқылы 

Қоғамды тиімді басқаруды қамтамасыз етуге арналған тәуелсіз және объективті 

ақпаратты Директорлар кеңесіне ұсыну болып табылады.  
 

4. Қызметтің міндеттері мен функциялары  

 

15. Қызметтің негізгі міндеттері: 

1) ішкі бақылау жүйесінің сенімділігі мен тиімділігін бағалау; 

2) тәуекелдерді басқару жүйесінің сенімділігі мен тиімділігін бағалау; 

3) бухгалтерлік есеп жүйесінің дұрыстығын, толықтығын, объективтілігін 

және қаржылық есептіліктің сенімділігін бағалау; 

4) Қоғамның Қазақстан Республикасы заңнамасының талаптарын сақтауын 

бағалау және осы талаптарға сәйкестікті қамтамасыз ету үшін құрылған және 

қолданылатын жүйелер мен рәсімдердің барабарлығын бағалау (комплаенс-

бақылау); 

5) Қоғам ресурстарын пайдаланудың ұтымдылығы мен тиімділігін және 

Қоғам мүлкінің сақталуын қамтамасыз етудің қолданылатын әдістерін 

(тәсілдерін) бағалау; 

6) Қоғамдағы корпоративтік басқару процесін жетілдіруді бағалау. 

16. Қызмет басшысы Қызметке жүктелген міндеттерге сәйкес белгіленген 

тәртіппен мынадай функцияларды орындайды: 

1) Қоғамдағы ішкі бақылау жүйесінің барабарлығы мен тиімділігіне бағалау 

жүргізеді; 

2) Қоғамда тәуекелдерді басқару рәсімдері мен тәуекелдерді бағалаудың 

толықтығы мен тиімділігіне бағалау жүргізеді; 

3) Қоғам Басқармасы мүшелерінің және оның қызметкерлерінің Қазақстан 

Республикасы заңнамасының, халықаралық келісімдердің, Қоғамның инсайдерлік 

ақпарат пен сыбайлас жемқорлыққа қарсы күреске қатысты ішкі құжаттарының 

талаптарын сақтауына, этикалық талаптардың сақталуына тексеру жүргізеді; 

4) Қоғамның қаржы-шаруашылық қызметі бөлігінде Қоғамның 

стратегиялық мақсаттары шеңберінде олардың алдына қойылған мақсаттарға қол 

жеткізуді қамтамасыз ету үшін Қоғам бөлімшелері қолданатын шаралардың 

барабарлығына бағалау жүргізеді; 

5) Қоғамда корпоративтік басқарудың қабылданған қағидаттарын, тиісті 

этикалық стандарттар мен құндылықтарды енгізу және сақтау бойынша бағалау 

жүргізеді; 

6) Қоғамның тиісті органдары мен бөлімшелерінің тәуекелдерге және ішкі 

бақылауға байланысты мәселелер бойынша ақпаратты алу тиімділігіне бағалау 

жүргізеді; 

7) Қоғамның белгіленген тәртіппен берілген Қызмет ұсынымдарын 

орындауына кейіннен бақылауды (мониторингті) жүзеге асырады және мерзімдік 

есептер шеңберінде Директорлар кеңесінің назарына Басқарманың шешімімен 

бекітілген түзету іс-шараларының (ескерту іс-әрекеттерінің) орындалу барысы 

мен сапасы туралы ақпаратты жеткізеді; 

8) сыртқы аудиттің және өзге де тексеруші мемлекеттік органдардың 

белгіленген тәртіппен қабылданған ұсынымдарына/нұсқамаларына кейіннен 

бақылауды (мониторингті) жүзеге асырады және мерзімдік есептер шеңберінде 

Директорлар кеңесінің назарына Басқарманың шешімімен бекітілген түзету іс-

шараларының (ескерту іс-әрекеттерінің) орындалу барысы мен сапасы туралы 

ақпаратты жеткізеді; 

9) Қоғамның Басқармасы мен қызметкерлеріне Қоғамның ішкі құжаттарын 

әзірлеуге және тәуекелдерді басқару және ішкі бақылау жүйесін жетілдіру 

жөніндегі рәсімдер мен іс-шаралардың орындалуын мониторингілеуге, 

корпоративтік басқаруға жәрдемдеседі; 

10) Директорлар кеңесіне, Атқарушы органға, Қоғамның құрылымдық 

бөлімшелеріне ішкі бақылау жүйесін ұйымдастыру және жетілдіру, тәуекелдерді 

басқару, корпоративтік басқару және ішкі аудитті ұйымдастыру мәселелері 

бойынша, сондай-ақ Қызметтің құзыретіне кіретін өзге де мәселелер бойынша 

консультация береді; 

11) Қызметке жүктелген өзге де функцияларды өз құзыреті шегінде жүзеге 

асырады; 

12) Қоғамдағы ішкі бақылау, тәуекелдерді басқару және корпоративтік 

басқару мәселелері бойынша Қоғамның сыртқы аудиторымен, сондай-ақ 

тәуекелдерді басқару, ішкі бақылау және корпоративтік басқару саласында 

консультация беру жөнінде қызмет көрсететін тұлғалармен қызметті үйлестіреді. 
 

5. Қызмет басшысын тағайындау және босату тәртібі 
 

17. Қызмет басшысы Директорлар кеңесінің шешімі бойынша қызметке 

тағайындалады және қызметтен босатылады. 

18. Қоғамның бұрынғы басқарушы қызметкерлері қатарынан Қызмет 

басшысы лауазымына тағайындауға жол берілмейді. 

19. Қызмет басшысымен еңбек шарты Қоғамның атқарушы органының 

басшысы Қазақстан Республикасының еңбек заңнамасына сәйкес Директорлар 

кеңесінің шешімі негізінде жасалады және бұзылады.  

20. Қызмет басшысының лауазымдық міндеттері, құқықтары мен 

жауапкершілігі осы Ережеде айқындалады. 

21. Қызмет басшысының өкілеттігін Қоғамның директорлар Кеңесі 

мерзімінен бұрын тоқтатуы мүмкін.   

22. Қызмет басшысының өкілеттігі мерзімінен бұрын тоқтатылған кезде 

Қоғамның Директорлар кеңесі үш ай ішінде қызметтің жаңа басшысын 

тағайындау туралы шешім қабылдайды. 

23.  Қызмет басшысының бастамасы бойынша еңбек шарты бұзылған 

жағдайда, ол еңбек заңнамасында көзделген жағдайларды қоспағанда, бұл туралы 

жұмыс берушіге кемінде бір ай бұрын жазбаша ескертуге тиіс. 

Осы мерзім ішінде қызмет басшысының өкілеттігін тоқтату туралы мәселе 

белгіленген тәртіппен Қоғамның Директорлар кеңесінің қарауына шығарылады. 

24.  Қызмет басшысының өкілеттігін тоқтату туралы мәселе шығарылған 

кезде директорлар кеңесінің қарауына қызмет басшысы ағымдағы жылға арналған 

аудиторлық жоспарға сәйкес қызметтің атқарылған жұмысы туралы есеп 

шығарады. 

Қызметтің атқарылған жұмысы туралы есепті қарау нәтижелері бойынша 

Қоғамның директорлар Кеңесі бағалау жүргізеді, ал қажет болған жағдайда 

қызметтің ағымдағы жылға арналған Жылдық аудиторлық жұмыс жоспарына 

өзгерістер мен толықтырулар енгізу жолымен қызметтің жұмысын түзетеді. 

25. Қоғамның Директорлар кеңесі қызмет басшысының өкілеттігін тоқтату 

туралы шешім қабылдаған кезде қызмет басшысы қарауындағы құжаттарды, 

сондай-ақ сақтауға жататын құжаттарды қабылдау-тапсыру актісін жасайды. 

Қабылдау-тапсыру актісінде берілетін құжаттардың тізбесі көрсетіледі. 

Қабылдау-тапсыру актісі бойынша көрсетілген құжаттар қызметтің жаңа 

басшысына (ол тағайындалған жағдайда) беріледі. 

Қызметтің жаңа басшысы болмаған кезде қабылдау-тапсыру актісі бойынша 

құжаттар Қоғамның Корпоративтік хатшысына қол қойғызып беріледі. 
 

6. Біліктілік талаптары  
 

26. Қызмет басшысында болуы керек: 

1) қаржылық-экономикалық және/немесе бухгалтерлік есеп және аудит 

бойынша жоғары кәсіптік білім; 

2) аудит және/немесе бухгалтерлік есеп және/немесе қаржы саласындағы 

жұмыс тәжірибесі - кемінде бес жыл; 

3) басшылық лауазымдағы жұмыс тәжірибесі - кемінде екі жыл;  

4) кәсіби бухгалтер сертификатының болуы, Ішкі аудиторлар институты 

әзірлеген ішкі аудиттің халықаралық кәсіби стандарттарын білуі (The Institute of 

Internal Auditors Inc.); 

5)  Қазақстан Республикасының нормативтік құқықтық актілерін, оның 

ішінде аудиторлық қызмет, бухгалтерлік есеп, салық салу мәселелері бойынша 

білу; 

6) қосымша арнайы дайындықтың болуы: ішкі аудит саласында дипломның 

(сертификаттың) (CIA не IFA) және/немесе «Аудиторлық қызмет туралы» 

Қазақстан Республикасының Заңына сәйкес алынған «ҚР аудиторы» біліктілік 

куәлігінің және/немесе ақпараттық жүйелер аудиторының сертификатының 

(CISA) және/немесе Сертификатталған бухгалтерлер алқабилері 

қауымдастығының (AСCA) сертификатының болуы CA), және/немесе DipIFR 

сертификаты (орыс) (Diploma in International Financial Reporting), және/немесе 

халықаралық кәсіби бухгалтер сертификатын CIPA (Certified International 

Professional Accountant), сондай-ақ қажет болған жағдайда комплаенс (ICA) 

бойынша сертификат; 

7) вазимемлекеттік сектордың ішкі аудитіндегі жұмыс тәжірибесінің 

артықшылығы;  

8) ыбайлас жемқорлық қылмыс жасаған адамды квазимемлекеттік сектор 

субъектілеріне жұмысқа орналастыруға жол берілмейді. 
 

7. Қызметтің құқықтары 

  
27. Қызметтiң негiзгi мiндеттердi iске асыру және өз функцияларын жүзеге 

асыру үшiн белгiленген тәртiппен құқығы бар: 

1) ішкі аудитке байланысты сұратылатын барлық құжаттамаға және кез 

келген басқа ақпаратқа, оның ішінде Қоғамның коммерциялық, құпия және 

қызметтік құпияларын құрайтын мәліметтер мен ақпаратқа қол жеткізу; 

2) Қоғамның есепке алу деректерінің ақпараттық базасына (бухгалтерлік 

есептің компьютерлік бағдарламалары және басқалары) тұрақты негізде пассивтік 

режимде, яғни енгізу және түзету құқығынсыз қол жеткізу; 

3) Жалғыз акционер, Директорлар кеңесі, Қоғамның Атқарушы органы 

бекітуге шығаратын материалдарды, оның ішінде құжаттардың жобаларын 

сұратуға және алуға және Қоғамның аталған органдарының барлық 

бұйрықтарын/хаттамаларын алуға; 

4) Қызметтің құзыретіне кіретін мәселелер бойынша Қоғамның Жалғыз 

акционерімен, өзге де ұйымдармен және Қоғамның құрылымдық бөлімшелерімен 

консультациялар өткізу; 

5) Директорлар кеңесіне ішкі аудиттің рәсімдері мен әдістерін жетілдіру, 

Қоғамның бақылау жүйесін және басқару саясатын өзгерту жөнінде ұсыныстар 

енгізу; 

6) Қызмет қызметінің бағыттары бойынша Қоғамның бағдарламалары мен 

жобаларын дайындауға және іске асыруға қатысу; 

7) Қоғам қызметкерлерін оқытуға, қайта даярлауға, олардың біліктілігін 

арттыруға бағытталған бағдарламаларға және ішкі аудиторларды сертификаттау 

бағдарламаларына қатысу; 

8) Қоғамның Директорлар кеңесінің отырысын, оның ішінде неғұрлым 

құпия және маңызды тақырыптарды талқылау үшін шақыруды талап ету; 

9) Қазақстан Республикасының заңнамасына, Қоғамның Жарғысына, осы 

Ережеге қайшы келмейтін өзге де құқықтарды жүзеге асыруға. 
  

8. Жауапкершілік  
  

28. Қызмет басшысы белгіленген тәртіппен осы Ережеге, Қазақстан 

Республикасының заңнамасына, еңбек шартына және Қызметтің өзге де ішкі 

құжаттарына сәйкес өзіне жүктелген функциялар мен міндеттердің сапасы мен 

уақтылы орындалуына дербес жауапты болады.Руководитель. 
 

 

9. Қызмет басшысының өкілеттіктері 
  

29. Қызмет басшысының өкілеттігіне кіреді: 

1) жылдық аудиторлық жоспарды жасауды қамтамасыз ету, сондай-ақ 

Директорлар кеңесінің отырысына бекіту және оны орындау үшін шығара 

отырып, оған өзгерістер мен толықтырулар енгізу; 

2) өз құзыреті шегінде дауыс беру құқығынсыз (Комитеттің/Директорлар 

кеңесінің келісімі бойынша) Қоғамның ішкі нормативтік құжаттарының 

жобаларын қарауға консультант (сарапшы) ретінде қатысу; 

3) Қоғамның ішкі құжаттарын және ішкі аудит бойынша әдістемелік 

ұсынымдарды және Қызметтің жұмысына қатысты басқа да құжаттарды әзірлеуді 

қамтамасыз ету; 

4) Директорлар кеңесіне Қызметтің есепті кезеңдегі жұмысы туралы 

есептерді ұсынуды қамтамасыз ету; 

5) Директорлар кеңесіне Қызметтің сандық құрамын, өкілеттік мерзімін, 

Қызмет жұмысының тәртібін, есепті кезеңдегі жұмыс қорытындылары бойынша 

еңбекақы төлеу және сыйлықақы беру мөлшері мен шарттарын, Қызметті 

ұйымдық-техникалық қамтамасыз етуді айқындау бойынша ұсыныстар шығару; 

6) Қызмет құзыретіне кіретін мәселелер бойынша Директорлар кеңесінің 

және/немесе Аудит комитетінің отырысын шақыруға бастамашылық ету; 

7) ҚР заңнамалық және нормативтік құжаттарының, сондай-ақ Қоғамның 

ішкі нормативтік құжаттарының талаптары шеңберінде және тәртібімен 

Қоғамның бөлімшелерінен/бөлімшелеріне, өзге де заңды және жеке тұлғаларға 

алынатын/жіберілетін өз құзыретіне кіретін мәселелер бойынша ішкі/сыртқы хат-

хабарды қарайды және қол қояды;  

8) Қызметтің құзыретіне кіретін барлық мәселелер бойынша шешімдер 

қабылдау. 
  

10. Жаза қолдану 
  

30. Директорлар кеңесінің шешімі бойынша жүктелген еңбек міндеттерін 

орындамағаны немесе тиісінше орындамағаны үшін ішкі аудиторға белгіленген 

тәртіппен тәртіптік жазалар қолданылуы мүмкін. 

31. Қызмет басшысының материалдық жауапкершілігі, олар келтірген 

зиянды (болған жағдайда) өтеу тәртібі, сондай-ақ тәртіптік жаза қолдану 

жөніндегі рәсімдер Қазақстан Республикасының заңнамасына сәйкес жүзеге 

асырылады. 

11. Директорлар кеңесіне ақпарат беру 

  
32. Қызмет Қоғамның Корпоративтік хатшысына қызмет нәтижелері туралы 

мерзімді есептерді комитеттің алдын ала қарауы үшін ұсынады кейіннен 

Директорлар кеңесі бекітеді.  

    Директорлар Кеңесі Төрағасының сұрау салуы бойынша қызмет басшысы 

қоғамның аудит нәтижелері туралы қысқаша есеп береді.  

33. Қызмет туралы есеп мыналарды қамтуы керек: 

1) берілген ұсынымдарды көрсете отырып, жылдық аудиторлық жоспарға 

сәйкес жүргізілген аудиторлық тапсырмалардың нәтижелері бойынша қысқаша 

қорытындылар (қажет болған жағдайда тиісті материалдарды қоса бере отырып); 

2) есепті кезеңде қызмет өткізген басқа да іс-шаралар (жұмыстар) туралы 

ақпарат; 

3) есепті кезеңде қоғамда болатын болжамды тәуекелдер туралы ақпарат 

(Қызметтің пікірі бойынша). 

Қоғамның Директорлар кеңесі Қызметтің жұмысы туралы есептерді қарайды 

және Директорлар кеңесінің белгіленген жұмыс регламентіне сәйкес шешімдер 

қабылдайды. 

  

12. Қызметтің Қоғамның атқарушы органмен өзара іс-қимылы 
  

34. Қызметтің атқарушы органмен (оның ішінде оның Төрағасымен) қарым-

қатынасы тәуелсіздік қағидатын негізге ала отырып құрылуы тиіс, өйткені 

Қызметтің ұйымдық және функционалдық тәуелсіздігі деңгейі ішкі аудит 

нәтижелерінің объективтілігіне тікелей әсер етеді. 

35. Атқарушы органмен өзара іс-қимыл шеңберінде, Қызмет: 

1) Атқарушы органға хабарлау мақсатында Директорлар кеңесі бекіткен 

жылдық аудиторлық жоспарды ұсынады; 

2) Атқарушы органға аудиторлық тапсырмалардың нәтижелері бойынша 

жасалған және қол қойылған аудиторлық есепті/қорытындыны хабардар ету үшін 

ұсынады; 

3) ақпарат беру және шешімдер қабылдау мақсатында аудит объектілерінің 

(Қоғамның бөлімшелерінің) жойылған/жойылмаған ескертулері мен 

орындалған/орындалмаған ұсынымдары мониторингінің нәтижелерін Атқарушы 

органға ұсынады. 

36. Атқарушы орган міндетті: 

1) қоғамда тиімді бақылау ортасын құруға ықпал ету; 

2) белгіленген тәртіппен Қоғамның бюджетіне қызметтік іссапарлармен, 

қызметтің бейіндік тақырыптары мен бағдарламалары бойынша оқытумен және 

тренингтермен еңбекақы төлеуге (сыйлықақы беруге) байланысты шығындарды 

қосуды қамтамасыз ету; 

3) Директорлар кеңесінің шешімі бойынша белгіленген тәртіппен ішкі аудит 

саласындағы кез келген қызметтің аутсорсингін/косорсингін пайдалануды 

қамтамасыз ету; 

4) қызметті әкімшілік (ұйымдастырушылық-техникалық) қамтамасыз етуді 

жүзеге асыру; 

5) әрбір жеке аудиторлық тапсырма бойынша қызмет есебінің негізінде 

аудитке қатысушылар аудиторлық есептің жобасын алған сәттен бастап қызмет 

берген ұсынымдарды орындау бойынша іс-шараларды, орындау мерзімдерін, 

аяқтау нысандарының жауапты орындаушыларын көрсете отырып, түзету/алдын 

алу іс-қимылдарының жоспарын әзірлейді және атқарушы органның шешімімен 

бекітіледі. 

37. Атқарушы органның Қызмет жұмысына араласуына жол берілмейді. 

  39. Қызмет басшысы Қоғам қол қою құқығымен олардың мүшелері ретінде 

құратын жұмыс топтарының/комиссиялардың құрамына енгізілмеуі тиіс. 
 

 

13. Қорытынды ережелер 
  

40. Осы Ережеге өзгерістер мен толықтырулар Директорлар кеңесінің 

шешімімен Қызмет басшысының, Комитеттің бастамасы бойынша, оның ішінде 

Қоғамның Жалғыз акционерінің бастамасы бойынша енгізілуі мүмкін. 

                                                                             
 


